
Ashtamahishiyuta Krishna Stotram

అష్టమహిషీయుతకృష్ణస్తోత్రమ్  

హృద్గుహాశ్రితపక్షీన్ద్రవల్గువాక్యైః      కృతస్తుతే ।
తద్గరుత్కన్ధరారూఢ   రుక్మిణీశ నమోఽస్తు తే ॥ ౧॥
అత్యున్నత్యాఽఖిలైః  స్తుత్య శ్రుత్యన్తాత్యన్తకీర్తిత    ।
సత్యయోజిత సత్యాత్మన్ సత్యభామాపతే నమః ॥౨॥
జామ్బవత్యాః కమ్బుకణ్ఠాలమ్బిజృమ్భికరామ్బుజ  ।
శమ్భుత్ర్యమ్బకసమ్భావ్యం  సామ్బతాత నమోఽస్తు తే ॥ ౩॥
నీలాయ విలసద్భూషాజాలాయోజ్జ్వలమాలినే  ।
లోలాలకోద్యత్ఫాలాయ కాలిన్దీపతయే  నమః ॥ ౪॥
జైత్రచిత్రచరిత్రాయ     శాత్రవానీకమృత్యవే  ।
మిత్రప్రకాశాయ   నమో మిత్రవిన్దాప్రియాయ    తే ॥ ౫॥
బాలానేత్రోత్సవానన్తలీలాలావణ్యమూర్తయే  ।
నీలాకాన్తాయ తే భక్తావాలాయాఽస్తు నమోనమః ॥౬॥
భద్రాయ  స్వజనావిద్యానిద్రావిద్రావణాయ   వై ।
రుద్రాణీభద్రమూలాయ   భద్రాకాన్తాయ  తే నమః ॥ ౭॥
రక్షితాఖిలవిశ్వాయ శిక్షితాఖిలరక్షసే ।
లక్షణాపతయే నిత్యం భిక్షుశ్లాఘ్యాయ  తే నమః ॥౮॥
షోడశస్త్రీసహస్రేశం   షోడశాతీతమచ్యుతమ్ ।
ఈడేత వాదిరాజోక్తప్రౌఢస్తోత్రేణ   సన్తతమ్ ॥౯॥
ఇతి శ్రీమద్వాదిరాజయతికృతం  అష్టమహిషీయుతకృష్ణస్త్రోత్రం     సమ్పూర్ణమ్  ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।

